
2023 - yil 29 - may VI-58-86-8-108-K/23 Oltinsoy tuman hokimligi

Oltinsoy tumani mahalliy budjetining 2023-yil I-chorak yakuniga ko‘ra
daromadlar rejasining oshirib bajarilgan qismi hisobidan mablag‘ ajratish

to‘g‘risida.

O‘zbekiston Respublikasining “2023-yil uchun O‘zbekiston Respublikasining
Davlat  budjeti  to‘g‘risida”gi  2022-yil  30-dekabrdagi  813-sonli  Qonunining  13-
moddasiga muvofiq tuman budjetining 2023-yi I-chorak yakuniga koʻra daromadlar
rejasining  oshirib  bajarilgan  qismi  hisobidan  shakllangan  mablag’laridan
foydalanish  bo‘yicha  Xalq  deputatlari  Oltinsoy  tuman  Kengashi  qaror  qiladi:

1.  O‘zbekiston Respublikasi  “2023-yil  uchun O‘zbekiston Respublikasining
“Davlat  budjeti  to‘g‘risida”gi  2022-yil  30-dekabrdagi  813-sonli  O’zbekiston
Respublikasi  Qonunining  13-moddasiga  muvofiq  mahalliy  budjetlarining
qo‘shimcha manbalaridan foydalanish tartibi belgilab qo‘yilganligi ma’lumot va ijro
uchun qabul qilinsin.

2. Tuman budjetining joriy yil I-chorak daromadlar rejasini oshirib bajarilgan
qismi  1715,0  mln  so‘mni  tashkil  etganligi  hamda  ushbu  mablag‘lar  hisobidan
mablag‘  ajratish  yuzasidan kiritilgan takliflar  doirasida yo‘naltirilgan mablag‘lar
to‘g‘risidagi tuman hokimligi Iqtisodiyot va moliya bo‘limi boshlig’ining hisoboti
tasdiqlansin.

3. Tuman budjetining joriy yil I-chorak daromadlar rejasini oshirib bajarilgan
qismi hisobidan quyidagi maqsadlarga yo‘naltirilsin:

-O‘zbekiston Respublikasi Prezidentining 2021-yil 13-apreldagi PQ-5072-son
qarori va va 2022-yil 25-oktabrdagi PQ-409 son Qaroriga muvofiq jamoatchilik fikri
asosida shakllantirilgan tadbirlarni  moliyalashtirish uchun 30 foizi  515 000 000
so‘m  mablag‘  tuman  hokimligi  huzurida  ochilgan  tashabbusli  byudjet
jamg‘armasiga  o‘tkazib  berilisin.

-O‘zbekiston Respublikasi Prezidentining “Bolalarning dam olishlarini tizimli

tashkil  etish  va  sog‘lomlashtirish  ishlarini  yanada  takomillashtirishga  doir
qo‘shimcha  chora-tadbirlar  to‘g‘risida”gi  2022-yil  18-noyabrdagi  PQ-427-son
qaroriga  muvofiq,  Kasaba  uyushmasi  federatsiyasi  tizimida  bolalarni
sog‘lomlashtirish  va  aholi  salomatligini  tiklashga  ko‘maklashish  uchun  kasaba
uyushmasiga 31 000 000 so‘m mablag‘o‘tkazib berilisin.

-O‘zbekiston Respublikasi Prezidenti Sh.M.Mirziyoyev rahbarligida 2020-yil
8-oktabrda  Jamiyatda  ayollar  va  yoshlarning  o‘rnini  oshirish  hamda  bandligini
ta’minlashning  qo‘shimcha  chora-tadbirlari  to‘g‘risida  o‘tkazilgan  videoselektor
yig‘ilishida (79-son bayonning 12-bandi) “Yoshlar daftari” va “Ayollar daftariga”
kiritilgan yoshlar va ayollarni ijtimoiy qo‘llab-quvvatlash maqsadida har chorakda
daromadlarning xarajatlardan oshirib bajarilgan qismi mablag‘lari hisobidan kamida
15 foizi yoshlar va ayollar jamg‘armasiga ma’lumot va ijro uchun qabul qilinsin;

-“Yoshlar  daftari”ga  kiritilgan  shaxslarni  qo‘llab-quvvatlash  maqsadida
tuzilgan  “Yoshlar  daftari”  jamg‘armasiga  258  000  000  so‘m;

-“Ayollar  daftari”ga  kiritilgan  shaxslarni  qo‘llab-quvvatlash  maqsadida
tuzilgan  “Ayollar  daftari”  jamg‘armasiga  258  000  000  so‘m;

- tuman hokimligi orqali tumandagi “Ko‘zi ojizlar jamiyati”ning ish haqi va
unga tenglashtirilgan to‘lovlariga 5 000 000 so‘m;

- tuman hokimligi orqali tumandagi Nogironlar jamiyatining ish haqi va unga
tenglashtirilgan to‘lovlari uchun 15 000 000  so‘m;

- tuman hokimligiga ish hajmining ortganligi sababli qo‘shimcha jalb qilingan
mutaxassislar  Qarshiyev  Muzaffar  Mirzaaxmadovich  bilan  2023-yilning  1-mart
kunida hamda Bo‘riev G‘ofur Raxmonovich bilan 2023-yilning 1-aprelida tuzilgan
shartnomaga asosan ish haqi va unga tenglash tirilgan to‘lovlari uchun
 41 000 000  so‘m;

-tuman  hokimiyatining ma’muriy binosini  qo‘riqlash xizmatiga 78 000 000
so‘m,

-tuman hokimiyatiga E-qaror platformasidan foydalanish uchun
12 000 000 so‘m;

-tuman hokimiyatiga rangli printer olish uchun  10 500 000 so‘m;

-tuman hokimligi orqali “Guliston” mahallasidan o‘tuvchi markaziy ko‘chaga
svetafor o‘rnatish uchun  33 000 000 so‘m;

-tuman  hokimligiga  mahallalardagi  hokim  yordamchilarini  zamonaviy
kompyuter  jihozlari  bilan  ta’minlash  uchun  107   000  000  so‘m;

-tuman hokimligiga mahallalardagi xotin-qizlar faolini zamonaviy kompyuter
jihozlari bilan ta’minlash uchun 123  000 000 so‘m;

-tuman  hokimiyatinining  hojatxonasini  joriy  ta’mirlash  uchun  10  500  000
so‘m;

-  Tumandagi  ijtimoiy,  madaniy  va  ma'rifiy  tadbirlarni  o‘tkazishda  yuzaga
kelgan qarzdorlikni bartaraf etish uchun 57 100 000  so‘m.

- tuman hokimligi apparati (tuman hokimi va o‘rinbosarlari bundan mustasno)
va texnik xodimlarini moddiy rag‘batlantirish maqsadida qo‘shimcha haq to‘lashga
ish haqi va unga tenlashtirilgan to‘lovlar uchun uchun  77 500 000 so‘m;

-Xalq  deputatlari  Oltinsoy  tuman  Kengashi  kotibiyati  xodimlariga  oylik
maoshiga  qo‘shimcha  ustama  to‘lovlarini  to‘lash  uchun  ish  haqi  va  unga
tenglashtirilgan  to‘lovlar  uchun   15  000  000  so‘m  pul  mablag‘lari  ajratilsin.

4. Tuman budjetining joriy yil I-chorak daromadlar rejasini oshirib bajarilgan
qismi mablag‘lari  hisobidan yo‘naltirilgan mablag‘lar  to‘g‘risida xalq deputatlari
tuman Kengashiga chorak yakuni bilan hisobot berib borilsin.

5. “Xalq va hayot” gazetasi tahririyati (N.Temirov)ga ushbu qarorni matbuotda
yoritish tavsiya etilsin.

6. Yuqorida belgilangan vazifalar ijrosini ta’minlanganligi yuzasidan mutasaddi
tashkilotlar  tomonidan  xalq  deputatlar  tuman  Kengashiga  har  chorak  yakuni
bo‘yicha  yozma  axborot  berib  borish  yuklatilsin.

7.  Ushbu  qarorning  ijrosini  nazorat  qilish  xalq  deputatlari  Oltinsoy  tuman
Kengashining  Mahalliy  budjet,  iqtisodiy  islohotlarni  amalga  oshirish,  turizm,
investitsiyalar  va  tadbirkorlikni  rivojlantirish  masalalari  bo‘yicha  doimiy
komissiyasi  (Q.Turdiyev)  zimmalariga  yuklatilsin.

 8. Ushbu qaror qabul qilingan kundan kuchga kiradi.

 

Kengash raisi B.O.Maxmatrayemov


